
	Réamhrá TC "Introduction" \f C \l "1" 

	


Fáilte chuig Scéim Deontas Chomhairle Contae Dhún Laoghaire-Ráth an Dúin. Tá súil againn gur doiciméad úsáideach agus faisnéiseach duit é. Tá lán-fháilte romhat teagmháil a dhéanamh linn má tá tuilleadh eolais uait, áfach.
Léirítear sa doiciméad seo na Téarmaí agus Coinníollacha ginearálta a bhaineann leis an scéim, lena n-áirítear incháilitheacht, próiseas iarratais agus próiseas roghnúcháin na Scéime. Féach ar na nótaí míniúcháin ag deireadh an doiciméid seo agus ar gach foirm iarratais chun sonraí gach cineáil deontas a fháil.
Is é cuspóir na Scéime Deontas ná cúnamh airgeadais a chur ar fáil do dhaoine aonair, do ghrúpaí agus d’eagraíochtaí atá i mbun tionscadal, imeachtaí nó forbairtí ar an leibhéal áitiúil nó contae. Tá béim sa scéim ar réimse ilchineálach de mhaoiniú a chur ar fáil do thionscadail idir Imeachtaí, Spóirt agus Oidhreacht is Phobal, Ealaíona agus Gnó. Bíonn sé d’aidhm ag Comhairle Contae DLR an réimse is leithne agus is féidir de gníomhaíochtaí agus seirbhísí pobail áitiúla a chur chun cinn. Sa chaoi seo, bainfear an úsáid is fearr agus is féidir ó thaobh leas an phobail go ginearálta de as na hacmhainní teoranta airgeadais atá ar fáil.
Tá foirmeacha iarratais deontas ar fáil le híoslódáil ó shuíomh idirlín Dhún Laoghaire-Ráth an Dúin www.dlrcoco.ie, nó trí ríomhphost a chur chuig grantschemes@dlrcoco.ie, nó trí ghlao a chur ar (01) 2054700, nó is féidir bualadh isteach go Halla an Chontae, Dún Laoghaire, go hOifigí Cathartha Dhún Droma nó go haon cheann de Leabharlanna Poiblí dlr nó ó:
Iarratais Deontais, an tAonad Corparáideach & Airgeadais,

An Rannóg Comhshaoil,

Comhairle Contae Dhún Laoghaire-Ráth an Dúin.

Leibhéal 3, Halla an Chontae, Dhún Laoghaire, Co. Bhaile Átha Cliath

	Incháilitheacht TC "Eligibility" \f C \l "1" 

	


· Ní mór go mbainfidh na hiarratais le himeachtaí atá chun tarlú laistigh de Dhún Laoghaire-Ráth an Dúin.
· Tá sé d’aidhm ag Comhairle Contae Dhún Laoghaire-Ráth an Dúin tacú le tionscadail, imeachtaí, eagraíochtaí agus daoine aonair a mbaineann obair ardchaighdeáin leo.
· Féachann Comhairle Contae Dhún Laoghaire-Ráth an Dúin le tacú le fiontair atá inbhuanaithe ó thaobh airgeadais de.
· Tabharfar tús áite do na grúpaí, eagraíochtaí agus daoine aonair sin a mbaineann forbairt lena gcuid oibre agus a léiríonn ina n-iarratas gur féidir leo rannpháirtíocht agus inrochtaineacht a chur chun cinn.
· Tabharfar aird ar conas a d’éirigh le gníomhaíochtaí ar tugadh deontas dóibh cheana agus iarratais á meas agus cuirfear tuairiscí deontais a chuir iarratasóirí isteach roimhe ar fáil don phainéal roghnúcháin.
· Measfar iarratais a bhfuil comhpháirtíochtaí straitéiseacha agus comhoibriú ag baint leo go fabhrach, go háirithe má tá maoiniú meaitseála ar fáil.
· Níl fostaithe Chomhairle Contae Dhún Laoghaire-Ráth an Dúin i dteideal iarratas a chur isteach.
· Éilítear Deimhniú Imréitigh Cánach agus is féidir go n-éileofar cuntais iniúchta más deontas níos mó ná €10,000.00 atá i gceist nó i gcás grúpaí ag fáil cistiú ar mó é ná €10,000.00 ó Chomhairle Contae Dhún Laoghaire-Ráth an Dúin i dtréimhse 12 mhí.
	Coinníollacha TC "Conditions" \f C \l "1" 

	


· Beidh ar iarratasóirí a n-éiríonn leo aitheantas a thabhairt do chúnamh airgeadais Chomhairle Contae Dhún Laoghaire-Ráth an Dúin, lena n-áirítear lógó na Comhairle a léiriú ar gach ábhar priontáilte.
· Ní féidir an cistiú a thairgtear a úsáid ach do na cuspóirí a sonraíodh ar an iarratas agus ní mór cead Chomhairle Contae Dhún Laoghaire-Ráth an Dúin a fháil d’aon athrú ar úsáid mholta an deontais.
· Caithfear an deontas a chaitheamh laistigh den tréimhse shonraithe.
· Caithfear leor-árachas dliteanais phoiblí a bheith ag na deontaithe ábhartha. Ní bheidh Comhairle Contae Dhún Laoghaire-Ráth an Dúin freagrach ar bhealach ar bith as árachas a chur faoi imeachtaí nó thionscadail a fhaigheann cúnamh deontais.
· Nuair is ábhartha, de réir an pholasaí náisiúnta um chosaint leanaí, Children First National Guidelines for the Protection and Welfare of Children, is gá go mbeidh polasaí agus nósanna imeachta cuí maidir le hobair le páistí agus daoine óga bunaithe ag na hiarratasóirí a n-éiríonn leo sula dtarraingeofar an cistiú anuas.
· Baineann forálacha an Achta um Shaoráil Faisnéise 1997–2003 le Comhairle Contae Dhún Laoghaire-Ráth an Dúin. Ba chóir go ndéarfadh iarratasóirí dá mbeadh aon chuid den fhaisnéis a chuireann siad ar fáil ina faisnéis rúnda nó leochaileach agus murar cheart í a nochtadh mar fhreagra ar iarratas ar fhaisnéis faoin Acht réamhluaite.
· Dhícháileofar aon iarratasóir as tacaíocht a lorg ó bhaill den phainéal roghnúcháin, ó chomhairleoirí nó ó bhaill d’fhoireann Chomhairle Contae Dhún Laoghaire-Ráth an Dúin.
· Caithfear tuairisc ar an ngníomhaíocht dheontas chúnta a chur isteach sula ndéanfar an deontas a tharraingt anuas. Mura ndéanfar amhlaidh, d’fhéadfaí go ndéanfar dochar d’iarratais amach anseo.
· Forchoimeádann  Dún Laoghaire-Ráth an Dúin an ceart chun cuireadh a thabhairt do Chathaoirleach agus/nó Leaschathaoirleach Chomhairle Contae Dhún Laoghaire-Ráth an Dúin chuig aon imeacht deontaschúnta.
· Féadfar coinníollacha breise a léiriú i litir thairisceana maidir le deontas ar leith.
Cuirfear fógra chuig na hiarratasóirí a n-éiríonn leo i ndiaidh an mheasúnaithe agus féadfar go n-iarrfar orthu admhálacha agus/nó doiciméid ábhartha eile a chur ar fáil chun go ndéanfar an íocaíocht. Agus na doiciméid go léir faighte, déanfar an íocaíocht díreach isteach i gcuntas bainc an iarratasóra.
· Éilíonn Comhairle Contae Dhún Laoghaire-Ráth an Dúin go mbeidh cuntas bainc tiomnaithe ag an iarratasóir.
· Ní chuirfear deontas ar fáil le haghaidh nithe somheata.
· Tá gach deontas faoi réir cistiú a bheith ar fáil.
· Dáiltear cistiú ar bhunús bliana agus ní fhéadfar é a thabhairt ar aghaidh.
· Caithfear deontais a ghlacadh/a tharraingt anuas laistigh den tréimhse shainithe.
	An Próiseas Iarratais  TC "Application Process" \f C \l "1" 

	


Ní mór d’iarratasóirí 1 chóip den fhoirm iarratais chomhlánaithe agus sínithe a chur isteach agus is fearr í a bheith i bhformáid leictreonach.
Ní mheasfar iarratais nach bhfuil iomlán nó sínithe.
CAITHFIDH an leathanach dearbhaithe a bheith sínithe ach glacfar le cóip scanta den síniú. NÍ ghlacfar le hainmneacha clóite in ionad sínithe.
Breathnaigh ar sheicliosta agus treoirlínte an deontais áirithe ar an bhfoirm iarratais sula gcuirfidh tú d’iarratas isteach.



	Iarratais a Chur ar Ais TC "Return of Applications" \f C \l "1" 

	


Ní mór iarratais agus ábhar breise, nuair is cuí: 
a chur chuig grantschemes@dlrcoco.ie nó a chur sa phost chuig
Iarratais ar Dheontais,

An tAonad Corparáideach & Airgeadais
An Rannóg Comhshaoil,
Comhairle Contae Dhún Laoghaire-Ráth an Dúin,
Leibhéal 3,
Hall an Chontae,
Dún Laoghaire,

Co. Bhaile Átha Cliath.
Ní thabharfar iarratais agus ábhar breise ar ais.
	Critéir Roghnúcháin TC "Criteria for Selection" \f C \l "1" 

	


Marcálfar iarratais de réir na gcritéar seo a leanas:
· Caighdeán na n-iarratas roimhe.

· Caighdeán an togra.
· Cumas an tionscadal/imeacht/na hoibreacha a chur i gcrích.
· Cumas deiseanna a chur ar fáil do phobail éagsúla Dhún Laoghaire-Ráth an Dúin plé le fiontair ardchaighdeáin atá spreagúil agus cruthaitheach. 
· Cumas na n-iarratasóirí na cuspóirí a léirigh siad a bhaint amach laistigh den tréimhse agus de réir an bhuiséid.
	An Próiseas Roghnúcháin TC "Selection Process" \f C \l "1" 

	


· Is é an dáta deiridh a nglacfar le hiarratais ná Dé Luain an 2 Samhain 2015.
· Roghnófar deontais trí phróiseas iomaíoch.
· Déanfaidh Bord Bronnta na hiarratais ar dheontais i ngach sruth cistithe a mheas agus molfar don Chomhairle go gcisteofar iarratais áirithe.
· Ceadóidh an Chomhairle na deontais mholta agus cuirfear fógra chuig na hiarratasóirí a n-éiríonn leo ansin.
· Tá an cistiú faoi réir é a bheith ar fáil.
· Cuirfear fógra chuig gach iarratasóir ag léiriú gur bronnadh deontas orthu nó nár bronnadh.
· Féadfar go n-iarrfar ar na hiarratasóirí a n-éiríonn leo admhálacha agus/nó doiciméid ábhartha eile a chur ar fáil chun gur féidir íocaíocht a dhéanamh.
	Nótaí Míniúcháin – sonraí gach deontais  TC "Explanatory Notes – details of each specific grant" \f C \l "1" 

	


	Deontais Ealaíon  TC "Arts Grants" \f C \l "2" 


	


Is é cuspóir na nDeontas Ealaíon ná cúnamh airgeadais a chur ar fáil d’ealaíontóirí aonair, grúpaí/eagraíochtaí ealaíon, agus grúpaí daoine breacaosta/óga atá i mbun tionscadal/imeachtaí ealaíon ag leibhéal áitiúil nó contae. Tá deontais ar fáil freisin chun tacú le forbairt ghairmiúil agus le cleachtadh ealaíon ealaíontóirí aonair, grúpaí ealaíon agus eagraíochtaí ealaíon. Tá ealaíontóirí aonair agus grúpaí agus eagraíochtaí ealaíon a oibríonn le gach foirm ealaíne (ailtireacht, sorcas, ceardaíocht, damhsa, scannán, litríocht, ceol, ceoldráma, taispeántas, ealaín sráide, amharclannaíocht, na healaíona traidisiúnta agus na hamharcealaíona) i dteideal iarratas a dhéanamh.
	Ealaíontóirí Gairmiúla / Deontais le haghaidh Forbairt Ealaíne  TC "Professional Artists / Art Development Grants" \f C \l "3" 


	


Snáithí Cistithe:
Tacaíocht d’Imeacht/do Thionscadal (€5,000 ar a Mhéad)
Cistiú chun tacú le healaíontóir aonair, grúpa nó eagraíocht ealaíon imeacht, féile nó tionscadal fadtéarmach a chruthú a thabharfaidh deis don phobal plé leis na healaíona. Ní mór don iarratasóir/do na hiarratasóirí a shainiú go soiléir conas a thacóidh an t-imeacht/tionscadal seo le rannpháirtíocht an phobail sna healaíona in dlr agus cé na torthaí a bheith ar an imeacht/tionscadal.
Rannpháirtíocht agus Foghlaim (€5,000 ar a Mhéad)
Cistiú chun tacú le tionscadail a mbaineann cur chuige comhoibritheach leo idir an t-ealaíontóir agus na rannpháirtithe. Ar na samplaí d’iarratais a bhféadfaí go n-éireodh leo, ach gan a bheith teoranta dóibh, tá tionscnaimh ealaíon i suímh oideachais, chúraim sláinte nó phobail atá foirmeálta nó neamhfhoirmeálta. Ba cheart go spreagfaidís ealaíontóirí chun plé le pobal nó le háit, nó chun comhoibriú ina dtaobh siúd, laistigh de Chontae Dhún Laoghaire-Ráth an Dúin nó go gcuirfidís deiseanna fáis agus forbartha ar fáil in earnáil na n-ealaíon rannpháirteach. Ní mór don iarratasóir/do na hiarratasóirí a shainiú go soiléir conas a dhéanfaidh an tionscadal comhoibritheach/rannpháirteach scil ealaíonta na rannpháirtithe agus/nó na n-ealaíontóirí a fhorbairt.
Tacaíocht d’Fhorbairt Ghairmiúil agus do Chleachtadh Ealaíon (€2,000 ar a Mhéad)
Cistiú chun stiúideonna a fhorbairt nó chun tacú leo, ábhar nó trealamh a cheannach nó tacú le forbairt ghairmiúil ealaíontóra, grúpa ealaíon nó eagraíocht ealaíon. D’fhéadfadh sé gur sparánacht a bheadh ann a chuirfeadh ar chumas ealaíontóra píosa oibre ar leith a chur i gcrích nó deis oiliúna a dhéanamh, cúrsa mar shampla. Ní féidir an deontas seo a úsáid chun íoc as oiliúint tríú leibhéal ná as taisteal. Tabhair faoi deara, le do thoil, go mbronnfar 20% den chistiú iomlán atá ar fáil do Dheontais Ealaíon do na hiarratais ar Thacaíocht d’Fhorbairt Ghairmiúil agus do Chleachtadh Ealaíon.
Incháilitheacht do Dheontais Ealaíon
· Glacfar le dhá iarratas ar a mhéad ó aon duine aonair, grúpa nó eagraíocht. Má dhéanfar dhá iarratas, ní mór go mbainfidh siad le dhá shnáithe cistithe éagsúla agus caithfear dhá iarratas éagsúla a chur isteach.
· Caithfidh go mbainfidh iarratais ar Thacaíocht Imeachta/Tionscadail nó ar an Snáithe Rannpháirtíochta agus Foghlama a bheith le haghaidh imeachtaí a tharlóidh laistigh de Dhún Laoghaire-Ráth an Dúin.
· Ní ghlacfar le hiarratais ar Thacaíocht d’Fhorbairt Ghairmiúil agus do Chleachtadh Ealaíon ach uathu siúd a bhfuil cónaí orthu i nDún Laoghaire-Ráth an Dúin nó a oibríonn sa cheantar sin.
· Féachann Oifigí Ealaíon Dhún Laoghaire-Ráth an Dúin le tacú le fiontair ealaíonta atá inbhuanaithe ó thaobh airgeadais de. 
· Maidir le hiarratais ó eagraíochtaí, ní ghlacfar le hiarratais ach ó eagraíochtaí neamhbhrabúsacha. 
· Ní thabharfar deontas do chláir thógála, deontas do thríú páirtithe nó do chúnamh chun iasachtaí nó easnaimh a chlúdach, tionscadail a bhféadfaí iad a dhéanamh ar bhunús tráchtála, imeachtaí tiomsaithe airgid le haghaidh carthanais nó an táille ar áitreabh de chuid na Comhairle a fháil ar cíos.  
	Deontais do Rochtain ar na hEalaíona 


Rochtain ar na hEalaíona (€2,500 ar a Mhéad)
Tá deontais do Rochtain ar na hEalaíona ar fáil chun cúnamh airgeadais a thabhairt do chodanna spriocdhírithe den phobal ar gá le níos mó deiseanna léirithe ealaíonta iontu. Tá an deontas seo dírithe go háirithe ar Sholáthraithe Seirbhísí do Dhaoine Óga agus ar Ghrúpaí Daoine Breacaosta chun rochtain ar na hEalaíona a chur ar fáil do na codanna seo den phobal áitiúil. Ní mór go n-áireoidh an t-iarratasóir/na hiarratasóirí na nithe seo a leanas: 1) sonraí an togra 2) buiséad mionsonraithe lena n-áirítear ábhair thacaíochta 3) sonraí faoin gcaoi a ndéanfaidh an tionscadal seo scileanna ealaíonta na rannpháirtithe a fhorbairt.
Incháilitheacht do Dheontais Ealaíon:
· Ní mór go mbainfidh na hiarratais le gníomhaíochtaí a tharlóidh i nDún Laoghaire-Ráth an Dúin.
· Féachann Oifigí Ealaíon Dhún Laoghaire-Ráth an Dúin le tacú le fiontair ealaíonta atá inbhuanaithe ó thaobh airgeadais de
· Maidir le hiarratais ó eagraíochtaí, ní ghlacfar le hiarratais ach ó eagraíochtaí neamhbhrabúsacha.
· Ní thabharfar deontas le haghaidh clár tógála, deontas do thríú páirtithe nó le haghaidh cúnaimh chun iasachtaí nó easnaimh a chlúdach, tionscadail a bhféadfaí iad a dhéanamh ar bhunús tráchtála, imeachtaí tiomsaithe airgid le haghaidh carthanais nó an táille ar áitreabh de chuid na Comhairle a fháil ar cíos.  
	 Deontais le haghaidh Gnó sa Cheantar a Chur Chun Cinn TC "Business Area Promotion Grants" \f C \l "2" 


	


Tá deontais le haghaidh gnó a chur chun cinn ar fáil do ghrúpaí gnó aitheanta a chomhlíonann na cuspóirí seo a leanas:
· cabhrú le gníomhaíocht ghnó a chruthú agus a chothú trí thorthaí follasacha a bhaint amach mar líon na gcustaiméirí a mhéadú
· gnóthaí sa cheantar a spreagadh chun obair le chéile le gníomhaíocht ghnó ina gceantar a chur chun cinn agus a chothú
· gnóthaí a spreagadh chun obair le Comhairle Contae Dhún Laoghaire-Ráth an Dúin agus le gníomhaireachtaí poiblí eile
Íocfar deontais le haghaidh gníomhaíochtaí cur chun cinn agus margaíochta atá dírithe ar ghnó a chruthú agus a chothú.
Ní íocfar deontais ach ar fháil admhálacha – Ní mór do Ghrúpaí Gnó an tionscadal a chistiú go hiomlán agus féadfaidh siad suas le 75% de chostas an tionscadail a fháil ar ais.
	Deontais Phobail TC "Community Grants" \f C \l "2" 

	


Nóta: Bíonn na Deontais Phobail a bhronntar bunaithe ar chéatadán den chostas, go huasmhéid (má luaitear sin thuas). Bronntar na suimeanna uasta a dtagraítear dóibh i limistéir spriocdhírithe. Ní íocfar deontais ach ar chur isteach admhálacha.
CMA – Ceantair faoi Mhíbhuntáiste Aitheanta
	1. Deontais le haghaidh Áiseanna Pobail  TC "Community Facilities Grants" \f C \l "3" 

	1
	Staidéir Indéantachta                                                        €5,000 ar a Mhéad
CMA – €5,000 nó 80% den chostas, cibé acu is lú
Neamh-CMA – €5,000 nó €50 den chostas, cibé acu is lú

	
	


Staidéar Indéantachta
Cabhraíonn an deontas seo le grúpaí/eagraíochtaí deonacha staidéir indéantachta a dhéanamh maidir le háiseanna a fhorbairt.
	2. Deontas Trealaimh  TC "Equipment Grant" \f C \l "3" 

	2.1
	Trealamh a Cheannach – Mór                                             €4,000 ar a Mhéad
€4,000 nó 75% den chostas, cibé acu is lú
Neamh-CMA – €3,000 nó 50% den chostas, cibé acu is lú

	2.2  
	Trealamh a Cheannach - Beag                                           €1,000 ar a Mhéad
CMA – €1,000 nó 95% den chostas, cibé acu is lú
Neamh- CMA – €800 nó 95% den chostas, cibé acu is lú


Deontas Trealaimh
Ceaptar an deontas seo chun trealamh nua a cheannach. Is féidir go mbeidh píosaí beaga trealaimh de dhíth ar bhunús leanúnach agus cuirtear cúnamh deontais le haghaidh ceannachán mór ar fáil do ghrúpaí uair sa trí bliana.
	3. Deontais do Ghníomhaíochtaí Pobail TC "Community Activity Grants" \f C \l "3" 

	3.1
	Seachtain an Phobail                                                        €600 ar a Mhéad
CMA – €600 nó 50% den chostas, cibé acu is lú
Neamh-CMA – €600 nó 50% den chostas, cibé acu is lú

	3.2  
	Gníomhaíochtaí Pobail Eile
CMA – €600 nó 50% den chostas, cibé acu is lú
Neamh-CMA – €600 nó 50% den chostas, cibé acu is lú

	3.3
	Campaí Samhraidh
CMA – €1,200 3 seachtaine              Neamh-CMA – €1,000 3 seachtaine
CMA – €800 2 sheachtain                 Neamh-CMA – €600 2 sheachtain
CMA – €400 12 sheachtain               Neamh-CMA – €300 1 seachtain


Seachtain an Phobail /Gníomhaíochtaí Pobail Eile:
Baineann an chatagóir seo le cúnamh do thionscadail phobail dheonacha áitiúla a chuireann gníomhaíochtaí pobail áitiúla chun cinn, ina n-áirítear iad seo a leanas
· Laethanta/seachtainí Pobail
· Nuachtlitir áitiúil a fhorbairt
· Féilte Pobail
Deontas do Champa Samhraidh: 

Is ionann Campaí Samhraidh agus clár maoirsithe de gníomhaíochtaí fóillíochta agus oideachais do dhaoine óga le linn an tsamhraidh. Is ar na campaí féin atá an fhreagracht as a chinntiú go gcomhlíonann siad ceanglais uile na reachtaíochta um Chosaint Leanaí. Ritear campaí samhraidh ar feadh tréimhse 2–3 seachtaine ar a laghad agus freastalaíonn siad ar dhaoine óga ó cheantar áitiúil.
Ní mór go mbeidh struchtúr cuí ar Choiste Campa Samhraidh de Chathaoirleach, Rúnaí agus Cisteoir. Ní bheidh campaí a bhfuil bunús tráchtála leo incháilithe.
	4. Deontas d’Fhorbairt Pobail TC "Community Development Grant" \f C \l "3" 

	4.1  
	Deontas Tionscnaimh
CMA – €800 nó 50% den chostas, cibé acu is lú
Neamh-CMA – €800 nó 50% den chostas, cibé acu is lú

	4.2  
	Oiliúint san Fhorbairt Pobail
CMA – €800 nó 50% den chostas, cibé acu is lú
Neamh-CMA – €800 nó 50% den chostas, cibé acu is lú 

	4.3
	Tionscnaimh Forbartha Pobail/Anailís Phobail
CMA – €3,000 nó 75% den chostas, cibé acu is lú
Neamh-CMA – €3,000 nó 50% den chostas, cibé acu is lú

	3.4
	Costais Reatha Ghrúpaí Pobail
CMA – €500 nó 80% den chostas, cibé acu is lú
Neamh-CMA – €500 nó 50% den chostas, cibé acu is lú


Costais Tionscnaimh do Ghrúpaí Pobail
Tá an deontas seo dírithe ar ghrúpaí pobail le haghaidh costais tionscnaimh aonuaire.
Tacaíocht Oiliúna le haghaidh Forbairt Pobail
Cuirtear an deontas seo ar fáil do ghrúpaí a phléann le forbairt Pobail agus a bhfuil oiliúint ag teastáil uathu a bhaineann le forbairt pobail, airgeadas, scileanna coistí agus cóitseála. Ní mór don ghrúpa cineál agus costas na hoiliúna atá ag teastáil a léiriú.
Tionscnaimh Forbartha Pobail/Anailís Phobail
Tá an chatagóir seo dírithe ar thionscadail a phléann le promhadh ó thaobh an chomhionannais, cuimsiú sóisialta a chur chun cinn, suirbhéanna, taighde a dhéanamh ar theicneolaíocht faisnéise agus í sin a chur i bhfeidhm.
Costais Reatha Ghrúpaí Pobail
Cuirtear an deontas seo ar fáil chun tacú le grúpaí atá ar bun ar feadh dhá bhliain ar a laghad sula gcuireann siad a n-iarratas isteach agus chun cabhrú leo le costais reatha leanúnacha mar nuachtlitir a chur amach, costais árachais, saoráidí a fháil ar cíos, i gcás nach bhfuil aon chistiú eile ar fáil.
	5. Deontas d’Fheabhsú Pobail TC "Community Estate Enhancement Grant" \f C \l "3" 

	5.1 
	Deontas d’Fheabhsú Pobail
CMA – €300 nó 95% den costas, cibé acu is lú
Neamh-CMA –€300 nó 50% den chostas, cibé acu is lú


Deontas Pobail d’Fheabhsú Eastát
Is éard atá sa deontas seo ná cúnamh do ghrúpaí pobail a fhéachann le feabhas a chur ar an timpeallacht áitiúil trí thionscadail nó gníomhaíochtaí comhshaoil ag leibhéal an phobail. Níor chóir go gclúdófaí na gníomhaíochtaí faoi Dheontais Chomhshaoil na Comhairle cheana féin.
	6. Deontais Phobail Bheaga Ealaíon TC "Community Small Arts Grants" \f C \l "3" 

	6.1 
	Deontais Phobail Bheaga Ealaíon
€1,300 nó dhá thrian den chostas iomlán (cibé acu is lú) ar thionscadal a gcuirfí spéis ann ar fud na tíre.
€650 nó trian de chostas (cibé acu is lú) imeachta a gcuirfeadh an pobal go ginearálta spéis ann.
€300 ar a mhéad le haghaidh imeachta a gcuirfí spéis theoranta áitiúil ann.
€150 ar a mhéad le haghaidh comórtas nó taispeántas ealaíne do pháistí á gcur chun cinn ag cónaitheoirí áitiúla.


Deontais Phobail Bheaga d’Ealaíona
Tá an deontas seo ar fáil do dhaoine nó d’eagrais atá i mbun imeacht pobail beag ealaíon a eagrú a chuirfidh meas ar na healaíona agus ealaíona a chleachtadh chun cinn chomh maith le caighdeán na n-ealaíon sa phobal a fheabhsú. Ar na gníomhaíochtaí atá incháilithe do chistiú tá taispeántais ealaíne amaitéaracha/phobail, cumainn cheoil agus dráma agus foilseacháin phobail a bhaineann leis an scríbhneoireacht chruthaitheach. 
	 Deontais Chomhshaoil TC "Environment Grants" \f C \l "2" 


	


	Deontas Pobail Inbhunaithe chun Eastát/Baile/Sráidbhaile a Fheabhsú TC "Sustainable Communities Estate / Town / Village Enhancement Grant" \f C \l "3" 



Tá an deontas seo dírithe ar chúnamh a thabhairt do ghrúpaí a fhéachann lena d’Timpeallacht a fheabhsú ar na bealaí seo a leanas:
· Cláir phlandaithe crann agus tor (ní mór go n-aontófar na cláir seo leis an Rannóg Páirceanna/Bóithre sula gcuirfear tús leis na hoibreacha). 
· Clocha ainm a cheannach d’eastáit.
· Trealamh mar phéint, scuaba, etc. a cheannach.
· Feabhsuithe eile arna gceadú ag an Roinn Comhshaoil.
· Bronnfar 70% de chostas iomlán an tionscadail ar a mhéad, beidh ar an ngrúpa féin an 30% eile a chur ar fáil.
· Má éiríonn leis an iarratas agus nuair atá an tionscadal i gcrích, beidh ar ghrúpaí cóip de na hadmhálacha ón tionscadal a chur ar fáil don Chomhairle.
· Tugtar tús áite do ghrúpaí a dhéanfaidh na hoibreacha iad féin, rud a chuireann rannpháirtíocht inbhuanaithe an phobail chun cinn, seachas do ghrúpaí atá ag lorg cistithe chun conraitheoir a íoc as na hoibreacha a dhéanamh.
Ta éis an cistiú deontais ceadaithe a tharraingt anuas, ní mór admhálacha ar an gcaiteachas ceadaithe a chur isteach chomh maith le foirm thuairiscithe ar chur i gcrích do thionscadail.
	 Deontais d’Imeachtaí TC "Event Grants" \f C \l "2" 


	


Is é cuspóir Deontas d’Imeachtaí ná tacú le himeachtaí cultúrtha ar fud cheantar Dhún Laoghaire-Ráth an Dúin agus iad a chur chun cinn.
Chomh maith leis na coinníollacha ginearálta agus incháilitheachta a liostáiltear thuas, tá feidhm ag na nithe seo a leanas maidir le hIarratais ar Dheontais d’Imeachtaí:
· Cuirfear 70% den chistiú ar fáil roimh an imeacht. Caithfear tuairisc ar an ngníomhaíocht dheontaschúnta a chur isteach sula dtarraingeofar an sciar deiridh den chúnamh deontais anuas. Mura ndéanfar amhlaidh, d’fhéadfaí go ndéanfar dochar d’iarratais amach anseo.

· Mura dtarlaíonn an t-imeacht atá beartaithe, ní íocfar an deontas. Má chealaítear é i ndiaidh don íocaíocht tosaigh de 70% den deontas a bheith íoctha, dlífear ar an iarratasóir iomlán na híocaíochta sin a thabhairt ar ais don Chomhairle.
	 Deontais Oidhreachta TC "Heritage Grants" \f C \l "2" 


	


Cuirtear Deontais Oidhreachta ar fáil do dhaoine aonair, do ghrúpaí agus do chumainn a thabharfaidh faoi imeachtaí, foilseacháin, taispeántais, etc. a thagann faoin gceannteideal Oidhreacht de réir mar a shainmhínítear é sin san Acht Oidhreachta (ar na nithe a áirítear ann tá séadchomharthaí; rudaí seandálaíochta; rudaí oidhreachta mar oibreacha ealaíne agus tionscail; doiciméid agus taifid ghinealaigh; oidhreacht ailtireachta; flóra agus fána; gnáthóga fiadhúlra; tírdhreacha agus muirdhreacha; báid raice; geolaíocht; gairdíní oidhreachta; páirceanna agus uiscebhealaí intíre) nó a thagann faoi ghníomh sa Phlean Oidhreachta DLR 2013–2019, nó a thagann faoin dá rud sin. Ní mór go mbainfidh an togra go sonrach le hoidhreacht Dhún Laoghaire-Ráth an Dúin.
Is iad na príomhchritéir a chuirtear san áireamh agus iarratais ar dheontais á meas ná an méid a chuirfidh an togra le rannpháirtíocht an phobail i gcoitinne ó thaobh oidhreacht an chontae de.
Tá an cistiú faoin gclár seo teoranta agus is é an deontas uasta le haghaidh aon tionscadail ná €5,000.
	Deontais Spóirt TC "Sports Grants" \f C \l "2" 


	


	Deontas le haghaidh Mórimeacht Spóirt TC "Major Sporting Events Grant" \f C \l "3" 


Tá an clár deontas ar fáil chun cistiú a chur ar fáil do ghrúpaí agus d’eagraíochtaí a eagraíonn imeachtaí, gníomhaíochtaí agus tionscadail a chuireann le deiseanna a gcónaitheoirí agus a mheallann daoine taobh amuigh de dlr. Tá an ciste don chlár seo teoranta. Déantar imeachtaí spóirt aonuaire atá réigiúnach/náisiúnta/idirnáisiúnta a mheas ó thaobh tacaíochta de gach bliain.
Incháilitheacht
· Ní mór go dtarlóidh an imeacht laistigh de limistéar oibríochta Dhún Laoghaire-Ráth an Dúin.
· Caithfidh an eagraíocht atá freagrach as an imeacht a bheith ina heintiteas dlíthiúil mar iontaobhas, comhlacht nó cumann corpraithe.
· Ní mór go mbeidh an eagraíocht saor ó aon fhiachas don Chomhairle nó d’Eagraíochtaí faoi Rialú na Comhairle.
· Beidh ar eagarthóir an imeachta dearbhú iomlán a dhéanamh maidir le haon chistiú nó deontas eile atá aige/aici ón gcomhairle, ón rialtas nó ó eagraíocht atá faoi rialú na comhairle. 
· Níor chóir go mbeadh an t-imeacht tar éis tarlú cheana féin ag an dáta atá sceidealaithe do dháileadh an chiste, agus ba cheart go dtarlódh sé roimh dheireadh 2015.
· Ní mór go mbeidh gach ceanglas rialacháin agus reachtúil comhlíonta ag an iarratasóir ó thaobh an t-imeacht a ullmhú agus a chur i gcrích, lena n-áirítear gach cead is gá leis a fháil.
· Ní mór go reáchtálfar an t-imeacht laistigh den tréimhse bheartaithe.
Neamh-incháilitheacht
· ócáidí, lóin nó dinnéir phríobháideacha
· imeachtaí polaitiúla
· imeachtaí a chuireann cuspóirí creidimh nó polaitiúla chun cinn
· imeachtaí a léireoidh drochmheas ar chodanna den phobal nó a dhéanfaidh iad a eisiamh nó a mhaslú.
· imeachtaí a bheidh ina mbaol don phobal nó a bheidh ina riosca suntasach don phobal nó don chomhairle
· imeachtaí ar reáchtáladh cheana iad
· imeachtaí a sháraigh comhaontuithe cistithe leis an gcomhairle roimhe sin, lena n- áirítear critéir thuairiscithe i ndiaidh an imeachta, agus nach bhfuil aon ghealltanas déanta go réiteofar é seo
· coinbhinsiúin, comhdhálacha, seónna trádála agus taispeántais
Critéir
· Gníomhaíocht eacnamaíoch a spreagadh
· Imeacht ar leith nó imeacht nua a líonann bearna aitheanta 
· Imeacht a chuireann leis an rogha imeachtaí atá ar fáil
· Imeacht nach cóip é d’imeacht cosúil in áit chosúil ag am cosúil.
· Imeacht a chruthaíonn poiblíocht d’eagraíochtaí pobail.
· Méadú ar ioncam agus ar phoiblíocht le haghaidh gnóthaí 
· Sármhaitheas i léiriú nó i spórt a chur chun cinn
· Eispéireas ardchaighdeáin a chur ar fáil do na rannpháirtithe, na deonaithe agus na cisteoirí
· Ceadanna agus ceadúnais a chomhlíonadh
Déanfaidh painéal de thriúr Oifigach neamhchlaonta ón gComhairle na hiarratais uile a mheas. Cuirfidh na hOifigigh a moltaí maidir le bronnadh ar aghaidh chuig an gComhairle lena gceadú.
Éileofar ar na faighteoirí deontas a n-éiríonn leo:
· Comhaontú cistithe a shíniú
· An tionscadal, an ghníomhaíocht nó an t-imeacht a chur i gcrích laistigh de 9 mí ón dáta ceadaithe.
· Na doiciméid deontais aontaithe a chur ar aghaidh, laistigh de thrí mhí ón dáta críochnaithe, chun go léireofar gur úsáideadh an deontas chun na críocha a ceapadh dó.
· Aon airgead deontais nach gcaitear a thabhairt ar ais don Chomhairle laistigh de 21 lá ón tionscadal, gníomhaíocht nó imeacht a chur i gcrích
· Fógra i scríbhinn a chur chuig an gComhairle maidir le hathruithe ar an tionscadal, gníomhaíocht nó imeacht a aontaíodh a athróidh leibhéal an bhuntáiste don phobal a bhainfear amach i gcomparáid lena bhfuil san iarratas.
· Beidh ar na hiarratasóirí a n-éiríonn leo cuntas a thabhairt ar chaiteachas a rinneadh agus tuairisc a thabhairt ar dhul chun cinn tionscadal deontaschúnta.
· Cruthúnas gur tharla an t-imeacht nó an ghníomhaíocht (e.g. grianghraf den lucht freastail ag glacadh páirt ann/inti).
· Cruthúnas caiteachais (e.g. cóip d’admhálacha)
· Cruthúnas gur cuireadh an tionscadal i gcrích (e.g. grianghra(i)f den obair chríochnaithe)
· Cruthúnas gur tugadh aitheantas don chistiú ón gComhairle (e.g. lena n-áirítear lógó na Comhairle ar an suíomh idirlín, clár an imeachta, nuachtlitir nó leac).
	Deontas don Rochtain ar Spórt  TC "Sports Access Grant" \f C \l "3" 


€1,500 is ea an tsuim deontais uasta. 
Tabhair faoi deara – Ní chlúdaíonn Rochtain ar Spórt trealamh spóirt. Más mian leat iarratas a chur isteach ar threalamh spóirt, cuir iarratas isteach ar Dheontas do Threalamh Pobail faoin gcistiú Deontais Phobail.
Féachann an sruth deontais ‘Rochtain ar Spórt’ le cúnamh airgeadais a chur ar fáil do ghrúpaí agus eagraíochtaí spóirt agus pobail chun deiseanna a chur chun cinn a mhéadóidh rannpháirtíocht agus a chruthóidh deiseanna don phobal áitiúil páirt a ghlacadh san aclaíocht.
· Ní mór go mbainfear úsáid as an tionscadal chun gníomhaíocht spóirt a chur ar fáil don phobal i do cheantar ar spórt é a bhfuil siad ag iarraidh páirt a ghlacadh ann ach, ar chúiseanna éagsúla, bhí sé deacair dóibh é sin a dhéanamh nó ní bhfuair siad an deis é a dhéanamh cheana.
· Soláthar cothrom de dheiseanna spóirt agus fóillíochta a chur ar fáil
· Rannpháirtíocht a mhéadú
· Feabhas a chur ar chaighdeáin chláir 

· Níor chóir níos mó ná iarratas amháin a chur isteach faoin sruth cisitithe seo gach babhta.
Incháilitheacht
· Caithfidh an t-iarratasóir a bheith bunaithe laistigh de theorainneacha Dhún Laoghaire-Ráth an Dúin
· Bheith ina ghrúpa nó eagraíocht spóirt nó pobail
· Bheith ina eagraíocht neamhbhrabúis
· Ní mór gur féidir an tionscadal a chur i gcrích go héasca agus go mbeidh tionchar aige
· Ní mór go mbeidh sé dírithe ar ghníomhaíochtaí rannpháirtíochta
· Aclaíocht phobail a mhéadú agus/nó forbairt spóirt a fheabhsú
· Forbairt ghairmiúil nó phearsanta na rannpháirtithe a chur chun cinn
· Iompraíochtaí sláintiúla a chur chun cinn
Neamh-Incháilitheacht
· Níor cheart go mbeadh aon fhiachas gan íoc don Chomhairle ag na hiarratasóirí 
· Íocaíochtaí déanacha gan íoc don chomhairle as cíosanna, rátaí, táille, etc.
· Bheith ina eagraíocht tráchtála
· Bheith ina ghrúpa polaitiúil nó ina eagraíocht pholaitiúil
· Bheith ina scoil, ollscoil nó coláiste
· Ní chlúdófar costas trealaimh, i.e. ríomhairí, teilifíseáin, éidí spóirt a cheannach, feithiclí a fhruiliú, lomairí féir, uirlisí ceoil, éadaí pearsanta, etc.
· Eagraíochtaí a chuireann iarratais isteach ar dheontas do thionscadal agus nach eagraíocht é atá nasctha le Coiste Náisiúnta Rialaithe cláraithe nó le gníomhaireacht eile atá aitheanta agus cláraithe agus nach féidir iad a aithint amhlaidh
· Táillí taistil nó comórtais le haghaidh foirne, nó comhdháil idirnáisiúnta a bhfreastalóidh oifigigh uirthi
· Duaiseanna móra d’imeachtaí spóirt
· Chun costais atá caite cheana a chlúdach
· Le haghaidh costas foirne atá ann cheana féin, pá/tuarastail nó costais riaracháin
· Iarratais ó eagraíochtaí a bhfuil tuairiscí ar dheontais nó ar chaiteachas fós le cur isteach acu.
· Más seirbhís í atá á cur ar fáil ag an gcomhairle cheana féin
Critéir
1. Cé chomh maith is a luíonn an t-iarratas leis na cuspóirí cistithe?
2. Inmharthanacht an tionscadail
3. Cé chomh mór is atá gá ag an bpobal leis an tionscadal nó gníomhaíocht?
4. Cumas an iarratasóra an deontas a bhainistiú
5. Inmharthanacht airgeadais an iarratasóra
6. Méid na tacaíochta airgeadais agus/nó comhchineáil atá geallta cheana féin ag an iarratasóir, nó ag gníomhaireachtaí deontais eile nó urraíocht.
7. Ní mheasfar iarratais ar dheontais nach bhfuil iomlán nó iad siúd nach bhfuil na doiciméid is gá leo ag gabháil leo.
Déanfaidh painéal de thriúr Oifigeach ón gComhairle na hiarratais go léir. Cuirfidh na hOifigigh sin a moltaí ar aghaidh chuig an gComhairle iomlán lena gceadú.
Éileofar ar na faighteoirí deontas a n-éiríonn leo:
· Comhaontú cistithe a shíniú
· An tionscadal, an ghníomhaíocht nó an t-imeacht a chur i gcrích laistigh de 9 mí ón dáta ceadaithe.
· Na doiciméid deontais aontaithe a chur ar aghaidh, laistigh de thrí mhí ón dáta críochnaithe, chun go léireofar gur úsáideadh an deontas chun na críocha a ceapadh dó.
· Aon airgead deontais nach gcaitear a thabhairt ar ais don Chomhairle laistigh de 21 lá ón tionscadal, gníomhaíocht nó imeacht a chur i gcrích
· Fógra i scríbhinn a chur chuig an gComhairle maidir le hathruithe ar an tionscadal, gníomhaíocht nó imeacht a aontaíodh a athróidh leibhéal an bhuntáiste don phobal a bhainfear amach i gcomparáid lena bhfuil san iarratas.
Ar na ceanglais deontais tá: 
· Cruthúnas gur tharla an t-imeacht nó an ghníomhaíocht (e.g. grianghraf den lucht freastail ag glacadh páirte ann/inti).
· Cruthúnas caiteachais (e.g. cóip d’admhálacha)
· Cruthúnas gur cuireadh an tionscadal i gcrích (e.g. grianghra(i)f den obair chríochnaithe)
· Cruthúnas gur tugadh aitheantas don chistiú ón gComhairle (e.g. lena n-áirítear lógó na Comhairle ar an suíomh idirlín, clár an imeachta, nuachtlitir nó leac).

PAGE  
2

